
PROFESOR KURSI CIMB-UUM DIRAIKAN DALAM MAJLIS PERPISAHAN 

 
UUM ONLINE: Kuala Lumpur – Bagi menghargai sumbangan Profesor Kursi CIMB-UUM, Prof 

Emeritus Dr Salim Rashid, UUM telah mengadakan majlis perpisahan bersama beliau di Hotel Istana, 
malam tadi. 

Majlis itu diadakan bagi mengenang jasa Prof Dr Salim yang telah berkhidmat cemerlang sebagai 
Profesor Kursi CIMB-UUM selama dua tahun sejak 2015. 

Naib Canselor, Prof Dato' Seri Dr Mohamed Mustafa Ishak dalam ucapan penghargaannya berkata, 
selain mewujudkan kolaborasi dan rangkaian penyelidikan awam dan swasta dalam bidang 
perbankan dan kewangan, Prof Salim juga telah menjalankan pelbagai aktiviti akademik yang telah 
menaikkan nama UUM dan CIMB. 

"Sepanjang dua tahun dilantik sebagai Profesor Kursi CIMB-UUM, Prof Dr Salim telah terlibat dengan 
pelbagai aktiviti akademik seperti memberi syarahan, mengadakan bengkel dan undangan sebagai 
penyampai ucap utama. 

"Walaupun beliau akan meninggalkan kita, diharapkan kajian-kajian yang beliau lakukan akan 
diteruskan dan memberi inspirasi kepada ahli akademik lain untuk menitikberatkan aspek 
penyelidikan terutama dalam bidang ekonomi, perbankan dan kewangan negara, untuk manfaat 
generasi akan datanv," ujarnya. 

Naib Canselor turut berharap hubungan kerjasama antara UUM dengan Prof Dr Salim dapat 
diteruskan pada masa hadapan. 

